
మేడకుఁ దూర్పుప్రక్క నొకమేడ చెలంగఁగ శౌరితోడ నీ

మేడకు నెవ్వ రాఢ్యు లన మీపువుఁబో డని పల్కె నవ్వుచున్.

	గీ.	
మగువ మగరాలచవికె నీమగఁడు నేను, నీప్రసంగము లాడ నానీడ పార

నచట నొకచిల్క ననుఁ జూచినట్టులుండె, నవల నెవరన నెవరు లే రనియె శౌరి.

	చ.	
ఇటు ననుఁ బంపినన్ మొదట నే నటు వోయిన త్రోవఁ దప్పి చీఁ

కటి నడిమిద్దెయిండఁబడి కాంతమణుల్ బయలంచు భ్రాంతిచే

నట నెగఁబ్రాకి తాకి తడవాడుచు గూడులవెంట దూరి యె

ప్పటిహరిముంగలం బడి కృపన్ గడవెళ్లితి ద్రోవ చూపఁగన్.

	మ.	
ఒకకీల్గోపురమందు వింతే గనుఁగో నూహించి యాపైన నిం

చుక కాలూనిన గిఱ్ఱునం దిరుగ నచ్చోఁ బోవరాదంచు బు

ద్ధికిఁ దోఁచెన్ మఱియొక్కవింత విను మాతీరంబునం దొక్కబొ

మ్మ కరం బెత్తనిజాలకున్ బడఁతిగా మల్లాడుచు న్నవ్వితిన్.

	ఉ.	
గోలతనంపుజిల్క యని కోమలి నవ్వకు; నీవు ముందుగా

బేలవు గాక తప్ప దొకపెద్దహజారముఁగన్న వీఁడు గో

పాలుఁడు వీఁడు కృష్ణుఁ డనుభ్రాంతిని జిత్తరుబొమ్మలెల్ల నా

పోలిక నున్నఁ బైబడక పోదువె; తాళుము; రేపె చూచెదన్.

	క.	
సైచు మని పలుక రాధిక, యోచిలుకా యింత యేల యుడికించెదవే

నీచిత్తము నాభాగ్యం, బాచతురుం డెపుడు వచ్చు నని యడుగునెడన్.

	గీ.	
కొంద ఱాభీరపూర్ణరాకేందుముఖులు, నగుచు నేమక్క విన్ననైనావు నీవు

మాట లేమన మఱి యేటిమాట లనుచు, నొకటిపైఁ బెట్టు నిదెమాట కొకటియుండ.

	వ.	
అనిన నవ్వలివృత్తాంతంబు చెప్పుమనుటయు.

	ఉ.	
సింధుగభీర! శీతకరశేఖరజూటనటద్వియన్నదీ

బంధురశీకరప్రకరపావనసత్కవితాధురంధరా!

సింధురగామినీనఖరచిహ్నవిభూషణభూషితోజ్వల

త్కంధర! నీతినూతనయుగంధర! బర్హిణబంధుకంధరా!

	క.	
ఖరనఖరశిఖరముఖరిత, వరరవవీణాప్రవీణ! వాణీరమణీ

శ్వరనారదహరపారద, శరకీర్తివిహార! కృష్ణసచివకుమారా!

		 ఈ పేజీలో చివరి మార్పు 4 ఫిబ్రవరి 2022న 05:38కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







